
       

VENDIM          

 

Data e miratimit:  16 dhjetor 2011 

 

Lënda nr. 48/10 

 

Millorad SIMIQ   

  

Kundër 

 

UNMIK-ut 

 

 

Paneli këshillëdhënës për të drejta të njeriut, në seancën e mbajtur më 16 dhjetor 2011, 

në praninë e anëtarëve vijues:  

 

z. Marek NOWICKI, kryesues 

z. Paul LEMMENS  

znj. Christine CHINKIN 

 

Të ndihmuar nga:  

z. Andrey ANTONOV, zyrtar ekzekutiv 

 

Pas konsiderimit të ankesës së lartpërmendur, të parashtruar në pajtim me nenin 1.2 të 

Rregullores së UNMIK-ut nr. 2006/12 për themelimin e Panelit këshillëdhënës për të drejta të 

njeriut, të datës 23 mars 2006, 

 

Pas shqyrtimit,  vendos si në vijim:      

              

PROCEDURAT PARA PANELIT   
 

1. Ankesa është parashtruar më 19 mars 2010 dhe është regjistruar më 1 prill 2010. 

 

  

 

 



II. FAKTET  

 

2. Ankuesi deklaron se ka punuar në ndërmarrjen “Separacija” në Obiliq, duke filluar nga 

viti 1983 deri në vitin 1999, dhe në ndërmarrjen “Amortizeri” në Prishtinë, nga viti 1995 

deri në 1999. Ankuesi nuk jep ndonjë informatë tjetër.      

 

  

III. ANKESA  

 

3. Ankuesi nuk pretendon se ka pasur shkelje të të drejtave të njeriut, dhe i referohet vetëm 

stazhit të tij të punës.     

 

 

IV. LIGJI    

 

4. Para shqyrtimit të lëndës për bazueshmërinë e saj, Paneli fillimisht duhet të vendosë nëse 

lënda duhet të pranohet lënda apo jo, duke marrë parasysh kriteret e pranueshmërisë, të 

parapara në nenin 1, 2 dhe 3 të Rregullores së UNMIK-ut nr. 2006/12. 

  

5. Në pajtim me nenin 3.3 të Rregullores, Paneli shpall të papranueshme çfarëdo ankese, të 

cilën e konsideron të jetë në mospërputhje me të drejtat e njeriut, të parapara në 

mekanizmat për të drejtat e njeriut në kuadër të juridiksionit të Panelit apo të cilat i 

konsideron si qartazi të pabazuara.      

 

6. Në ankesë mungojnë hollësi ose informata specifike, të cilat do t’ia mundësonin Panelit 

të vlerësojë nëse ka ndodhur shkelja e të drejtave të njeriut.              

 

7. Në këto rrethana, Paneli thekson se ankesa nuk është mbështetur me fakte dhe 

rrjedhimisht është qartazi e pabazë.     

 

 

 

 

PËR KËTO ARSYE, 

 

Paneli njëzëri, 

 

- SHPALL ANKESËN TË PAPRANUESHME  
 

 

Andrey ANTONOV       Marek NOWICKI  

Zyrtar ekzekutiv                          Kryesues  

 

 

 

 



 

 

 

 

 

 

 


